შენიშვნების ფურცელი

 „საქართველოს ორგანულ კანონში „საქართველოს შრომის კოდექსი“ ცვლილების შეტანის შესახებ“ და საქართველოს კანონების პროექტებზე: „საჯარო სამსახურის შესახებ“ საქართველოს კანონში ცვლილების შეტანის თაობაზე“, „დისკრიმინაციის ყველა ფორმის აღმოფხვრის შესახებ“ საქართველოს კანონში ცვლილების შეტანის თაობაზე“ და „გენდერული თანასწორობის შესახებ“ საქართველოს კანონში ცვლილების შეტანის თაობაზე“ (N07-2/157; 15.12.2017)

	№
	ავტორი

	შენიშვნა
	შენიშვნის გათვალისწინების მდგომარეობა

	შრომის კოდექსი 

	1
	იურიდიულ საკითხთა კომიტეტი
	საერთაშორისო ვადლებულებების, ასევე ადამიანის უფლებების უფრო მაღალი სტანდარტით დაცვის უზრუნველსაყოფად, მიზანშეწონილად მიგვაჩნია მეტად დაზუსტდეს და განჭვრეტადი გახდეს შრომის კოდექსის მე-5 მუხლი და საჯარო სამსახურის შესახებ კანონი წინასახელშეკრულებო ურთიერთობებში დისკრიმინაციის აკრძალვის შესახებ მოთხოვნასთან მიმართებაში. სასურველია ცალკე განისაზღვროს ვაკანსიის შესახებ განაცხადისა და გასაუბრების ეტაპებზე განსაკუთრებით გენდერული თანასწორობის დაცვის განმამტკიცებელი დებულებები, რომლებიც დაავალდებულებს დამსაქმებლებს, ვაკანსიის შესახებ განაცხადის ფორმულირება გენდერულად ნეიტრალური ფრაზეოლოგიით მოახდინონ.

	ამ ეტაპზე მიზანშეწონილად არ მიგვაჩნია, რადგან წარმოდგენილი კანონპროექტებით შემოდის ბევრი ახალი რეგულაცია, რაც შესაძლებელია გახდეს დასაქმებლისთვის დამატებითი ტვირთი. ამასთან, არსებული რედაქცია განხილულია  სამმხრივ ფორმატში დამსაქმებელთა და დასაქმებულთა გაერთიანებების წარმომადგენლებთან და დამატებითი განხილვები პრობლემური იქნება დროის თვალსაზრისით.

	2
	იურიდიულ საკითხთა კომიტეტი
	შემოთავაზებული ცვლილების ფარგლებში უცვლელი რჩება მე-5 მუხლის მე-8 ნაწილი, რომლის მიხედვითაც “დამსაქმებელი ვალდებული არ არის დაასაბუთოს თავისი გადაწყვეტილება დასაქმებაზე უარის თქმის შესახებ”. იმავდროულად ემატება მე-9 ნაწილი, რომელიც გვთავაზობს დეკლარაციული ხაიათის დებულებას, რომელიც არ განაპირობებს არანაირ იურიდიულ შედეგს და არ იძლევა დაცვის რეალურ გარანტს. შემოთავაზებული ცვლილებების სულისკვეთებიდან და ზოგადად დისკრიმინაციასთან ბრძოლის კონტექსტში, მიზანშეწონილად მიგვაჩნია, განმცხადებლის მოთხოვნის შემთხვევაში დამსაქმებელს დაეკისროს ვალდებულება წარმოადგინოს ის რელევანტური მიზეზები, რაზეც დააყრდნო თავისი არჩევანი და გადაწყვეტილება აერჩია სხვა კანდიდატი კონკრეტულ ვაკანსიაზე.

	მე-9 ნაწილთან დაკავშირებით 2000 წლის 27 ნოემბრის 2000/78/EC და 2000 წლის 29 ივნისის 2000/43/EC  დირექტივები ითვალისწინებენ სახელმწიფოების ვალდებულებას რომ ამ დირექტივების საფუძველზე მიღებული დებულებები, ამ სფეროში უკვე არსებულ შესაბამის დებულებებთან ერთად, ყველა შესაბამისი საშუალებით მიიტანონ დაინტერესებულ პირებამდე, მაგალითად, სამუშაო ადგილებამდე, მათ მთელ ტერიტორიაზე. 
რაც შეეხება დამსაქმებლის ვალდებულებას განმცხადებლის მოთხოვნის შემთხვევაში დაასაბუთოს თავისი გადაწყვეტილება დასაქმებაზე უარის თქმის შესახებ, ამ ნორმის ცვლილებას სჭირდება უფრო მეტი მსჯელობა იმის გათვალისწინებით, რომ კერძო სექტორში არ არსებობს კონკურსის ჩატარების ვალდებულება.

	3
	იურიდიულ საკითხთა კომიტეტი
	სასურველია შრომის კოდექსმა ასევე დაარეგულიროს დამსაქმებელთა პასუხისმგებლობის საკითხი, თუ ისინი წინასახელშეკრულებო ეტაპზე თანასწორობის უზრუნველმყოფი ნორმების დარღვევით იმოქმედებენ.

	იხ. პირველი პუნქტის კომენტარი

	4
	იურიდიულ საკითხთა კომიტეტი
	სასურველია განისაზღვროს მტკიცების ტვირთის საკითხი წინასახელშეკრულებო და შრომით ურთიერთობებში. მიზანშეწონილია მტკიცების ტვირთის დამსაქმებელზე გადატანა, არა მხოლოდ შრომით ურთიერთობის შეწყვეტისას, არამედ ნებისმიერ დროს, როცა არსებობს დავა დისკრიმინაციის ფაქტთან დაკავშირებით წინასახელშეკრულებო და შრომით ურთიერთობებში;

	იხ. პირველი პუნქტის კომენტარი
ამასთან,  სამოქალაქო საპროცესო კოდექსის თანახმად მოპასუხეს ეკისრება იმის მტკიცების ტვირთი, რომ დისკრიმინაცია არ განხორციელებულა.

	5
	იურიდიულ საკითხთა კომიტეტი
	მიზანშეწონილია შრომის კოდექსში არსებობდეს ნორმა, რომელიც დამსაქმებლებს დაავალდებულებს წერილობით გასცეს ახსნა-განმარტება დისკრიმინაციის ფაქტზე ეჭვის შემთხვევაში. აღნიშნული შეეხება არა მხოლოდ სამსახურიდან გათავისუფლებას, არამედ მთელი შრომითი ურთიერთობის პერიოდს, რათა დასაქმებულს ჰქონდეს დისკრიმინაციის ფაქტის განმეორების პრევენციისა ან/და მტკიცების საშუალება შესაბამის სიტუაციაში.

	იხ. პირველი პუნქტის კომენტარი

	6
	ჯანმრთელობის დაცვისა და სოციალურ საკითხთა კომიტეტი
	კანონპროექტში არ არის ასახული ქვემოთ მოყვანილი დირექტივების შემდეგი დებულებები:
- 2000 წლის 27 ნოემბრის საბჭოს 2000/78/EC დირექტივის, რომელიც დასაქმებისა და შრომითი საქმიანობის საკითხებთან მიმართებით აყალიბებს თანაბარი მოპყრობის ზოგად სტრუქტურას, მე-5 მუხლი (ხელსაყრელი პირობების უზრუნველყოფა შეზღუდული შესაძლებლობების მქონე პირთათვის): „შეზღუდული შესაძლებლობების მქონე პირებთან დამოკიდებულებაში თანასწორი მოპყრობის პრინციპების დაცვის მიზნით, ამ პირებისთვის უზრუნველყოფილ უნდა იქნას ხელსაყრელი პირობები.






- 2000/78/EC დირექტივის მე-9 მუხლის მე-2 პუნქტი; 2000 წლის 29 ივნისის საბჭოს 2000/43/EC დირექტივის, რომელიც უზრუნველყოფს რასობრივი თუ ეთნიკური წარმომავლობის მიუხედავად პირთა თანაბარი მოპყრობის პრინციპის განხორციელებას, მე-7 მუხლის მე-2 პუნქტი და 2004 წლის 13 დეკემბრის საბჭოს 2004/113/EC დირექტივის, რომელიც უზრუნველყოფს საქონლისა და მომსახურებების ხელმისაწვდომობასა და მომარაგების საკითხებთან დაკავშირებით მამაკაცისა და ქალის თანაბარი მოპყრობის პრინციპის განხორციელებას, მე-8 მუხლის მე-3 პუნქტი: „წევრმა სახელმწიფოებმა უნდა უზრუნველყონ, რომ იმ გაერთიანებებს, ორგანიზაციებს ან სხვა იურიდიულ პირებს, რომელთაც, მათი ეროვნული კანონმდებლობით გათვალისწინებული კრიტერიუმების შესაბამისად, გააჩნიათ ამ დირექტივის დებულებების დაცვის უზრუნველყოფის კანონიერი ინტერესი, უფლება ჰქონდეთ, მოსარჩელის სახელით ან მის მხარდასაჭერად და მისი თანხმობით, ჩაერთონ ამ დირექტივაში განსაზღვრული ვალდებულებების აღსრულების მიზნით წამოწყებულ ნებისმიერ სასამართლო წარმოების ან/და ადმინისტრაციულ პროცედურაში“.


- 2000/78/EC დირექტივის მე-17 მუხლი; 2000/43/EC დირექტივის მე-15 მუხლი და 2004/113/EC დირექტივის მე-17 მუხლი (სანქციები): „წევრმა სახელმწიფოებმა უნდა განსაზღვრონ სანქციების დაწესების წესები, რომლებიც გავრცელდება ამ დირექტივის საფუძველზე მიღებული ეროვნული დებულებების დარღვევაზე და წევრმა სახელმწიფოებმა ყველა აუცილებელი ზომა უნდა მიიღონ ამ სანქციების გამოყენების უზრუნველსაყოფად...“.
	

- ამჟამად მიმდინარეობს მუშაობა შეზღუდული შესაძლებლობის მქონე პირთა უფლებების შესახებ საქართველოს კანონმდებლობის ფართომასშტაბიანი გადასინჯვის მიზნით.  შესაბამისად, მიზანშეწონილია, შრომის კანონმდებლობაში შეზღუდული შესაძლებლობის პირთა უფლებრივი მდგომარეობის საკითხებიც ამ უკანასკნელი საქმიანობის ფარგლებში აისახოს;

· არ მიგვაჩნია მიზანშეწონილად, რადგან გარდა დისკრიმინაციის მსხვერპლისა, არსებობს არაერთი სხვა მოწყვლადი კატეგორიის ჯგუფი (მაგალითად, არასრულწლოვნები, შეზღუდული შესაძლებლობის მქონე პირები, ოჯახში და ქალთა მიმართ ძალადობის მსხვერპლები და სხვ.), რომელთა სასარგებლოდაც მსგავსი შინაარსის „სპეციალური“ წარმომადგენლობის განხორციელებას სამოქალაქო საპროცესო კანონმდებლობა არ ითვალისწინებს.


· მიზანშეწონილად მიგვაჩნია მიებას არსებულ მექანიზმს.



	7
	ჯანმრთელობის დაცვისა და სოციალურ საკითხთა კომიტეტი
	 „ასოცირების შესახებ შეთანხმების“ მიხედვით, 2018 წლის 1 სექტემბრისთვის, რიგ დირექტივებთან მიმართებაში შესაბამისობაშია მოსაყვანი საქართველოს კანონმდებლობა, მათ შორის შემდეგ დირექტივებთან:
- შრომითი ხელშეკრულებით გათვალისწინებული პირობების ან დასაქმებასთან დაკავშირებული ურთიერთობების შესახებ დამსაქმებლის მიერ დასაქმებულთა ინფორმირების ვალდებულების შესახებ 1991 წლის 14 ოქტომბრის საბჭოს 91/533/EEC დირექტივა მოიცავს შემდეგ საკითხებს: რა სახის შრომით ურთიერთობებზე არ ვრცელდება დირექტივა (პირველი მუხლის მე-2 პუნქტი); რა ფორმით უნდა მიეწოდოს დასაქმებულს შრომითი ხელშეკრულების არსებითი პირობების შესახებ ინფორმაცია (მე-3 მუხლი); რა ფორმით უნდა შეიცვალოს არსებითი პირობები (მე-5 მუხლის პირველი პუნქტი).

- ორსულ, ახალნამშობიარევ და მეძუძურ მუშაკთათვის შრომის უსაფრთხო პირობებისა და ჯანმრთელობის გაუმჯობესების ხელშეწყობის მიზნით ზომების შემოღების შესახებ 1992 წლის 19 ოქტომბრის საბჭოს 92/85/EEC დირექტის მე-9 მუხლის მიხედვით, ორსულ ქალს უნდა ჰქონდეს უფლება სამუშაო საათებში ჩაიტაროს სამედიცინო გამოკვლევები და გაცდენილი საათებისთვის შეუნარჩუნდეს ანაზღაურება.
	



· აღნიშნული ვალდებულების შესრულების ვადად განსაზღვრულია 2018 წ. შესაბამისად აღნიშნული დირექტივიდან გამომდინარე ვალდებულებები კანონპროექტის სახით კომპლექსურად წარედგინება პარლამენტს მიმდინარე წელს.


· იხ. წინა კომენტარი

	8
	ადამიანის უფლებათა დაცვისა და სამოქალაქო ინტეგრაციის კომიტეტი
	შრომის კოდექსის მე-2 მუხლის მე-3 პუნქტში, არსებულთან ერთად, მიზანშეწონილია დაემატოს დისკრიმინაციის შემდეგი ნიშნები: ჯანმრთელობის მდგომარეობა, რელიგია ან რწმენა, გარეგნობა, ორსულობა, და დედობა. აქვე მნიშვნელოვანია, ნორმა ჩამოყალიბდეს იმგვარად, რომ აღნიშნული ნიშნების ჩამონათვალი არ იყოს ამომწურავი და მისი ფორმულირება მოხდეს „დისკრიმინაციის ყველა ფორმის აღმოფხვრის შესახებ“ კანონის პირველი მუხლის მსგავსად;
	ნაწილობრივ გათვალისწინებულია იხ. პროექტი

	9
	ადამიანის უფლებათა დაცვისა და სამოქალაქო ინტეგრაციის კომიტეტი
	შრომის ანაზღაურებისას არათანაბარი მოპყრობის აღმოფხვრის მიზნით, შრომის კოდექსის მე-2 მუხლს დაემატოს მე-8 ნაწილი, რომლის თანახმადაც, დასაქმებულს უფლება აქვს თანაბარი ან არსებითად მსგავსი ღირებულების შრომისთვის მიიღოს შრომის თანაბარი ანაზღაურება;
	აღნიშნული ვალდებულების შესრულების ვადად განსაზღვრულია 2018 წ. შესაბამისად აღნიშნული დირექტივიდან გამომდინარე ვალდებულებები კანონპროექტის სახით კომპლექსურად წარედგინება პარლამენტს მიმდინარე წელს.

	10
	ადამიანის უფლებათა დაცვისა და სამოქალაქო ინტეგრაციის კომიტეტი
	შრომის კოდექსის მე-5 მუხლის მე-8 ნაწილი ჩამოყალიბდეს შემდეგნაირად: კანდიდატის მოთხოვნის შემთხვევაში, დისკრიმინაცის
ვარაუდის არსებობისას, დასაქმებული ვალდებულია წერილობით დაასაბუთოს გადაწყვეტილება დასაქმებაზე უარის თქმის შესახებ;
	იხ. პირველი პუნქტის კომენტარი

	12
	ადამიანის უფლებათა დაცვისა და სამოქალაქო ინტეგრაციის კომიტეტი
	საქართველოს შრომის კოდექსსა და „საჯარო სამსახურის შესახებ“ საქართველოს კანონში გაკეთდეს ჩანაწერი, რომლის თანახმადაც,
დამსაქმებელი უფლებამოსილია გაატაროს ღონისძიებები შეზღუდული შესაძლებლობის მქონე პირთა დასაქმების ხელშეწყობისთვის, რაც არ ჩაითვლება დისკრიმინაციად.
	იხ. მე-6 პუნქტის კომენტარი შშმ პირებთან დაკავშირებით

	13
	ახალგაზრდა იურისტთა ასოციაცია
კოალიცია თანასწორობისთვის
	საქართველოს შრომის კოდექსის ცვლილებების ინიცირებული კანონის პროექტის მე-2 მუხლის მე-3 ნაწილი ჩამოთვლის შრომითი ურთიერთობებისთვის იმ დაცულ საფუძვლებს, რომელთაც ვერ დაეფუძნება განსხვავებული მოპყრობა. ამ ფორმულირებაში პრობლემურია დაცული საფუძვლების დახურული ჩამონათვალი; ევროკავშირის დირექტივით გათვალისწინებული გარკვეული ნიშნების არასათანადო გადმოტანა, ასევე საჭიროა ნიშნების ჩამონათვლის გაფართოება.
	ნაწილობრივ გათვალისწინებულია იხ. პროექტი

	14
	ახალგაზრდა იურისტთა ასოციაცია
კოალიცია თანასწორობისთვის
	შრომის კოდექსის წარმოდგენილი ცვლილებები არ ითვალისწინებს სექსუალურ შევიწროვებას, როგორც დისკრიმინაციის ფორმას. აუცილებელია რომ დისკრიმინაციის ამ კატეგორიისაგან პირის დაცვის გარანტიები იკითხებოდეს საქართველოს კანონმდებლობაში. 
	ნაწილობრივ გათვალისწინებულია იხ. პროექტი

	15
	ახალგაზრდა იურისტთა ასოციაცია
კოალიცია თანასწორობისთვის
	შრომის კოდექსის მე-2 მუხლის მე-5 ნაწილში შევიდეს ცვლილება, რომლის მიხედვით, დისკრიმინაციად არ ჩაითვლება პირთა განსხვავების აუცილებლობა, რომელიც გამომდინარეობს სამუშაოს არსიდან, სპეციფიკიდან ან მისი შესრულების პირობებიდან, და არის ნამდვილი და განმსაზღვრელი სამუშაოს მოთხოვნა, ემსახურება კანონიერი მიზნების მიღწევას და არის მისი მიღწევის თანაზომიერი და აუცილებელი საშუალება.
	მოქმედი რედაქციით ნათლად არის გამოხატული კანონმდებლის ნება იმის შესახებ, რომ დისკრიმინაციად არ უნდა ჩაითვალოს პირთა  სხვადასხვა  ნიშნით  განსხვავება,  როცა  ეს  აუცილებელია სამუშაოს სპეციფიკიდან გამომდინარე და არსებული კრიტერუმი „თანაზომიერი და აუცილებელი“ სრულად ასახავს ამ მოთხოვნას. შესაბამისად, მიზანშეწონილია, აღნიშნული პუნქტით გათვალისწინებული ნორმა შენარჩუნდეს არსებული რედაქციით;

	16
	ახალგაზრდა იურისტთა ასოციაცია
კოალიცია თანასწორობისთვის
	შრომის კოდექსში ევროკავშირის (2000/78/EC) დირექტივასთან ჰარმონიზაციის მიზნით, დაემატოს ნორმა, რომელიც მოიცავს გონივრული მისადაგების პრინციპს.
	იხ. მე-6 პუნქტის კომენტარი შშმ პირებთან დაკავშირებით

	17
	ახალგაზრდა იურისტთა ასოციაცია
კოალიცია თანასწორობისთვის
	შრომის კოდექსის მე-2 მუხლში დაემატოს მე-51 ნაწილი, რომელიც დისკრიმინაციის ყველა ფორმის აღმოფხვრის შესახებ  საქართველოს კანონის მსგავსად, გაითვალისწინებს, რომ დისკრიმინაციას არ წარმოადგენს განსაკუთრებული და დროებითი ღონისძიებები, რომლებიც შემუშავებულია ფაქტობრივი თანასწორობის წასახალისებლად ან მისაღწევად, განსაკუთრებით კი გენდერულ, ორსულობისა და დედობის საკითხებში, აგრეთვე, შეზღუდული შესაძლებლობების მქონე პირთა მიმართ.
	ვფიქრობთ დუბლირება მიზანშეწონილია არ არის და არც აუცილებლობა არ არსებობს, რადგან დისკრიმინაციის ყველა ფორმის აღმოფხვრის შესახებ  საქართველოს კანონი ვრცელდება მათ შორის შრომის კოდექსით დარეგულირებულ ურთიერთობებზეც.

	18
	ახალგაზრდა იურისტთა ასოციაცია
კოალიცია თანასწორობისთვის
	შრომის კოდექსის მე-2 მუხლს დაემატოს მე-10 ნაწილი, რომლის შესაბამისად, შრომითი ხელშეკრულების დადებამდე დამსაქმებელი ვალდებულია კანდიდატს გააცნოს ინფორმაცია თანაბარი მოპყრობის პრინციპის დარღვევის შემთხვევაში უფლების დაცვის საშუალების შესახებ.
	გათვალისწინებულია იხ. პროექტი

	19
	ახალგაზრდა იურისტთა ასოციაცია
კოალიცია თანასწორობისთვის
	შრომის კოდექსის მე-5 მუხლის პირველ ნაწილში შევიდეს ცვლილება, რომლის თანახმად, დასაქმებული უფლებამოსილია მოიპოვოს ინფორმაცია კანდიდატის შესახებ, გარდა იმ ინფორმაციისა, რომელიც არ არის დაკავშირებული სამუშაოს შესრულებასთან და არ არის საჭირო კანდიდატის მიერ კონკრეტული სამუშაოს შესრულების შესაძლებლობის შესაფასებლად და შესაბამისი გადაწყვეტილების მისაღებად. ამასთან, დამსაქმებელს არ აქვს უფლება კანდიდატისგან მოითხოვოს ისეთი სახის ინფორმაცია, რომელიც შეეხება მის რელიგიას ან რწმენას, შეზღუდულ შესაძლებლობებს, სექსუალურ ორიენტაციას, ეთნიკურ კუთვნილებას, გენდერულ იდენტობას, ორსულობას, ქონებრივ, ოჯახურ, ჯანმრთელობის მდგომარეობას გარდა იმ შემთხვევისა, როცა არსებობს მე-2 მუხლის მე-5 პუნქტით განსაზღვრული განსხვავების აუცილებლობა.
	[bookmark: _GoBack]იხ. პირველი პუნქტის კომენტარი

ეს ნიშნები ზოგადად მითითებულია დისკრიმინაციის ყველა ფორმის აღმოფხვრის შესახებ საქართველოს კანონშიც, რომელიც ისევე მოქმედია და ცალკე ჩაწერის საჭიროება აღარ არსებობს.

	20
	ახალგაზრდა იურისტთა ასოციაცია
კოალიცია თანასწორობისთვის
	შრომის კოდექსის 38-ე მუხლს დაემატოს მე-61 პუნქტი, რომლის მიხედვითაც განისაზღვრება, რომ შრომითი ხელშეკრულების შეწყვეტის შესახებ დისკრიმინაციის საფუძვლით მიღებული დამსაქმებლის გადაწყვეტილების გასაჩივრებაზე მოქმედებს სამოქალაქო საპროცესო კოდექსით დადგენილი ვადები. 
	დირექტივა არ მოიცავს ვადების შესახებ მითითებებს. მიზანშეწონილად მიგვაჩნია განხილულ იქნეს ცალკე ინიაციატივის ფარგლებში

	21
	სახალხო დამცველი
	მიზანშეწონილია პარლამენტმა მიიღოს 2015 წლის 11 თებერვალს საკანონმდებლო წინადადების სახით წარმოდგენილი ცვლილებები, რომლის ინიცირება ადამიანის უფლებების დაცვისა და სამოქალაქო ინტეგრაციის კომიტეტის მიერ იმავე წელს  ოქტომბერში მოხდა.
	?

	დისკრიმინაციის ყველა ფორმის აღმოფხვრის შესახებ საქართველოს კანონის პროექტი

	22
	ადამიანის უფლებათა დაცვისა და სამოქალაქო ინტეგრაციის კომიტეტი
	წარმოდგენილი კანონის პროექტი ადგენს, რომ თანაბარი მოპყრობის პრინციპი ვრვცელდება შრომით და წინასახელშეკრულებო ურთიერთობებზე, დასაქმებულთა ან დამსაქმებელთა ორგანიზაციის წევრობაზე და საქმიანობაზე, ან ისეთი ორგანიზაციის წევრობაზე და საქმიანობაზე, რომელთა წევრებიც განსაზღვრულ პროფესიულ ჯგუფს განეკუთვნებიან, ასეთი ორგანიზაციებიდან მიღებული სარგებლის ჩათვლით და სოციალურ დაცვისა და ჯანმრთელობის დაცვის პირობებზე, განათლებაზე, საქონლისა და მომსახურების მიწოდებაზე.
„დისკრიმინაციის ყველა ფორმის აღმოფხვრის შესახებ“ კანონი მოიცავს არა მხოლოდ ამ ნორმაში მითითებულ სფეროებს, არამედ არის გაცილებით ფართო შინაარსის მატარებელი. მითითებული დანაწესით, ერთგვარად ვიწროვდება საქართველოს კონსტიტუციით დადგენილი უფლების საზღვრები და „დისკრიმინაციის ყველა ფორმის აღმოფხვრის შესახებ“ კანონით განსაზღვრული უფლების დაცვის მექანიზმების გავრცელების ფარგლებიც.
ამდენად, აუცილებელია, რომ კანონის პროექტის მითითებული ნორმა შეიცვალოს იმგვარად, რომ დისკრიმინაციის სფეროები არ დავიწროვდეს.
	გათვალისწინებულია იხ. პროექტი

	23
	ახალგაზრდა იურისტთა ასოციაცია
კოალიცია თანასწორობისთვის
	დისკრიმინაციის ყველა ფორმის აღმოფხვრის შესახებ კანონის პირველი მუხლით გათვალისწინებულ დისკრიმინაციის  ნიშნების ჩამონათვალი გაფართოვდეს და დაემატოს შემდეგი ნიშნები: დისკრიმინაციული შევიწროვება, გონივრული მისადაგება, ინტერსექციული დისკრიმინაცია, სეგრეგაცია და მითითება დისკრიმინაციაზე
	არ მიგვაჩნია მიზანშეწონილად, რადგან მოქმედი კანონმდებლობა ფარავს დისკრიმინაცის ამ  ფორმებს.

	24
	ახალგაზრდა იურისტთა ასოციაცია
კოალიცია თანასწორობისთვის
	დისკრიმინაციის ყველა ფორმის აღმოფხვრის შესახებ კანონის მე-2 მუხლს დაემატოს  დისკრიმინაციული შევიწროვების, სექსუალური შევიწროვების, გონივრული მისადაგების, ინტერსექციული დისკრიმინაციისა და სეგრეგაციის განმარტებები
	ნაწილობრივ გათვალისწინებულია იხ. პროექტი

	25
	ახალგაზრდა იურისტთა ასოციაცია
კოალიცია თანასწორობისთვის
	დისკრიმინაციის ყველა ფორმის აღმოფხვრის შესახებ კანონის მე-2 მუხლს დაემატოს მე-31 პუნქტი, რომლის თანახმად განისაზღვრება, რომ შევიწროვებისა და სექსუალური შევიწროვების შემთხვევაში დისკრიმინაციის დადგენისას, არ გამოიყენება შედარებითი ტესტი.
	გამომდინარე იქიდან, რომ ეს პირობა დისკრიმინაციის ყველა ფორმის აღმოფხვრის შესახებ საქართველოს კანონის მე-2 მუხლის მე-4 პუნქტში არის ალტერნატიული და არა კუმულატიური და შევიწროება ისედაც ჩაითვლება მართლსაწინააღმდეგოდ, თუკი ის პირს უქმნის არასასურველ გარემოს, იმის მიუხედავად, ქმნის ეს არათანაბარ მდგომარეობას ანალოგიურ პირობებში მყოფ სხვა პირთან შედარებით თუ არა. შესაბამისად არ იქნა გაზიარებული.

	26
	ახალგაზრდა იურისტთა ასოციაცია
კოალიცია თანასწორობისთვის
	დისკრიმინაციის ყველა ფორმის აღმოფხვრის შესახებ კანონის მე-12 მუხლში, რომელიც განსაზღვრავს ვიქტიმიზაციის ცნებას, გაიწეროს ვიქტიმიზაციისგან დაცვის სათანადო, ქმედითი მექანიზმები, რომლებიც მოიცავს  როგორც სახალხო დამცველის, ასევე სასამართლოსთვის მიმართვას და თანაბრად გავრცელდება, როგორც განმცხადებელზე, ასევე ნებისმიერ სხვა პირზე, რომელიც რაიმე სახით არის ჩართული დისკრიმინაციის საქმესთან დაკავშირებულ განხილვებში .
	კანონის არსებული რედაქცია ფარავს ამ ნაწილს.

	27
	ახალგაზრდა იურისტთა ასოციაცია
კოალიცია თანასწორობისთვის
	გაუქმდეს დისკრიმინაციის ყველა ფორმის აღმოფხვრის შესახებ კანონის მე-2 მუხლის მე-5 ნაწილი
	?

	საჯარო სამსახურის შესახებ 

	28
	ახალგაზრდა იურისტთა ასოციაცია
კოალიცია თანასწორობისთვის
	საქართველოს კანონი საჯარო სამსახურის შესახებ. დასაქმების თანასწორობის შესახებ დირექტივა(2000/78/EC) და რასობრივი თანასწორობის შესახებ დირექტივა  (2000/43/EC) ცალსახად მიუთითებს რომ მისი ფარგლები ვრცელდება კერძო და საჯარო სფეროზე. შესაბამისად შრომის კოდექსთან მიმართებით წარმოდგენილი ცვლილებები უნდა აისახოს საჯარო სამსახურის შესახებ კანონშიც. ამასთან, შევიწროვება როგორც დისკრიმინაციის ფორმა არ არის მოცემული საჯარო სამსახურის შესახებ კანონში და აუცილებელია შევიწროვების აკრძალვის გათვალისწინება.
	არ მიგვაჩნია მიზანშეწონილად, რადგან „საჯარო დაწესებულებაში ეთიკისა და ქცევის ზოგადი წესების განსაზღვრის შესახებ“ საქართველოს მთავრობის დადგენილება №200 ითვალისწინებს მსგავს დებულებებს

	29
	ახალგაზრდა იურისტთა ასოციაცია
კოალიცია თანასწორობისთვის
	საჯარო სამსახურის შესახებ საქართველოს კანონის 118-ე მუხლს დაემატოს მე-2 ნაწილი, რომლის თანახმად განისაზღვრება, რომ დამსაქმებლის მიერ დისკრიმინაციის საფუძვლით მიღებული ნებისმიერი გადაწყვეტილების ან ქმედების გასაჩივრებაზე ვრცელდება საქართველოს სამოქალაქო საპროცესო კოდექსით დადგენილი ვადები.
	გასაჩივრების ნაწილში მართებულად მიგვაჩნია საქართველოს ადმინისტრაციული კანონმდებლობით დადგენილი ვადების გამოყენება.



10

